
 

  

ᐱᓕᕆᔪᓐᓇᕐᓂᖓᓂ ᐊᒻᒪ ᓱᓐᓂᐅᒪᓂᖅ 

ᓱᓐᓂᐅᒪᓂᖅ (ᖃᐅᔨᒪᔭᐅᖕᒥᔪᖅ ᐱᓕᕆᐊᒃᓴᒥᓂ 
ᐱᓕᕆᔪᓐᓇᕋᔭᙱᓐᓂᖓᓂ/ᐃᖅᑲᓇᐃᔭᕐᓂᕐᒧᑦ) ᓇᒥᑐᐃᓐᓇᖅ 
ᐃᖅᑲᓇᐃᔭᕐᕕᒋᔭᐅᔪᒥ ᐊᖏᕐᔪᐊᖅᑐᒥ ᖃᓄᐃᓕᐅᕐᓂᖃᕈᓐᓇᕐᓂᖓᓂ 
ᓱᓐᓂᖅᓯᒪᔪᑐᐊᖑᙱᑦᑐᒥ ᐱᓕᕆᔨᐅᔪᒥ, ᑭᓯᐊᓂ ᐃᖅᑲᓇᐃᔭᖃᑎᒥᓄᑦ, 
ᐊᖓᔪᖅᑳᖓᓄᑦ, ᐊᒻᒪ ᐃᖅᑲᓇᐃᔭᖅᑎᖁᑎᓕᖕᒧᑦ.  

ᓱᓐᓂᐅᒪᓂᖅ ᐅᓗᕆᐊᓇᖅᑑᕗᖅ ᐊᒻᒪᓗ, ᑕᐃᒪᓐᓇᑎᑐᑦ 
ᐃᖅᑲᓇᐃᔭᕐᕕᐅᔪᒥ ᓇᒥᑐᐃᓐᓇᖅ ᐅᓗᕆᐊᓇᕈᑕᐅᔪᒥ, 
ᐃᖅᑲᓇᐃᔭᖅᑎᖁᑎᓕᑦ ᓇᓗᓇᐃᖅᓯᔭᕆᐊᖃᖅᐳᑦ, ᖃᐅᔨᓴᐃᓗᑎᒃ, ᐊᒻᒪ 
ᐊᐅᓚᑕᐅᓗᓂ. ᐃᖅᑲᓇᐃᔭᕐᕕᖕᒥ ᐊᑐᐊᒐᖃᕐᓗᓂ ᐅᓂᒃᑳᕆᓯᒪᔪᒥ 
ᐱᒻᒪᕆᐅᓂᖓᓂ ᓴᓇᔨᐅᔪᓂ ᐱᓕᕆᔪᓐᓇᑦᑎᐊᕐᓂᖏᓐᓂ; ᓇᓗᓇᐃᖅᓯᕗᖅ 
ᐊᑐᕐᓂᖃᐅᑎᓂᑦ ᐃᓗᐊᓂ ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᒥ; 
ᐊᒻᒪ ᓇᓗᓇᐃᖅᓯᕗᖅ ᐱᔭᕆᐊᖃᕐᓂᐅᔪᓂ ᐅᓂᒃᑳᕆᓂᕐᒧᑦ ᐊᒻᒪ 
ᐊᐅᓚᑦᑎᓂᕐᒥ ᓱᓐᓂᐅᒪᓂᐅᔪᓂ ᐱᒻᒪᕆᐅᕗᖅ ᐃᖅᑲᓇᐃᔭᕐᕕᒋᔭᐅᔪᓂ 
ᐊᑦᑕᓇᙱᑦᑎᐊᕐᓂᖏᓐᓂ ᐅᑭᐅᖅᑕᖅᑐᓕᒫᒥ. 

ᑭᓲᕙ ᓱᓐᓂᐅᒪᓂᖅ? 

ᐅᓇ ᐅᖃᐅᓯᖅ ᓱᓐᓂᐅᒪᓂᖅ ᐅᖃᐅᓯᖃᖅᐳᖅ ᐊᔾᔨᒌᙱᕈᓘᔭᖅᑐᓂ 
ᖃᓄᐃᓐᓂᐅᔪᓄᑦ ᐊᒻᒪᓗ/ᐅᕝᕙᓘᓐᓃᑦ ᐋᖓᔮᕐᓇᖅᑐᓂ 
ᐊᒃᑐᐃᓂᖃᕈᓐᓇᖅᑐᓂ ᓴᓇᔨᐅᔫᑉ ᐱᔪᓐᓇᕐᓂᕆᒐᔪᒃᑕᖓᓂ ᐱᓕᕆᓂᕐᒧᑦ 
ᐊᑦᑕᓇᙱᑦᑎᐊᖅᑐᒥ. ᓱᓐᓂᕈᑕᐅᔪᓄᑦ ᐅᕙᙶᕈᓐᓇᖅᐳᑦ 
ᑕᖃᖓᓗᐊᕐᓂᕐᒧᑦ, ᐊᒃᓱᕉᓴᖕᓂᐅᔪᒧᑦ, ᖃᓂᒪᓂᕐᒧᑦ, ᐅᕝᕙᓘᓐᓃᑦ 
ᐊᑐᕐᓂᕐᒧᑦ ᐃᒥᐊᓗᖕᒧᑦ, ᐱᕋᔭᖕᓂᐅᔪᓄᑦ ᓲᓐᓂᕈᑕᐅᔪᓂᑦ, ᐃᓅᓕᓴᐅᑎᓂᑦ 
ᓘᒃᑖᒥᙶᖅᑐᓂ, ᐊᒻᒪ ᓂᐅᕕᖅᑕᐅᔪᓄᑦ ᐄᔭᒐᖅᑖᕐᕕᖕᒥ.  

ᓱᓐᓂᐅᒪᓂᖅ ᖃᓄᖅ ᑕᐅᑦᑐᖃᖅᐸ? 

ᐊᔾᔨᒌᒃᐸᙱᑎᓪᓗᒍ ᐃᓄᖕᒥ ᐃᓄᖕᒧᑦ, ᐃᓚᖏᑦ ᑕᒪᐃᑎᒍᑦ 
ᓇᓗᓇᐃᒃᑯᑕᐅᔪᑦ ᓱᓐᓂᐅᒪᓂᕐᒧᑦ ᐃᓚᖃᖅᐳᑦ: 
• ᓱᖏᐅᓐᓇᙱᑦᑐᒥ ᐃᓕᖅᑯᓯᖃᕐᕕᖃᕐᓂᖅ, ᐊᖏᒡᓕᒋᐊᖅᑐᒥ 

ᑭᐅᓗᖕᓂᐅᔪᓂᑦ, ᐊᒻᒪᓗ ᐱᓪᓚᑲᐅᔭᕐᓂᐅᔪᒥ ᑭᐅᓂᐅᔪᓂᑦ 
ᐅᕝᕙᓘᓐᓃᑦ ᖃᓄᐃᓕᐅᖃᑎᖃᕐᓂᕐᓂ; 

• ᓱᖁᑎᒃᓴᙱᓐᓂᖅ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᐅᓯᖏᓐᓂᑦ ᐅᕝᕙᓘᓐᓃᑦ 
ᐅᓗᕆᐊᓇᕈᑎᓂ ᐱᓕᕆᓗᓂᑦ; 

• ᐊᐅᓚᑦᑎᐊᕐᓂᖃᙱᓪᓗᓂ ᐅᕝᕙᓘᓐᓃᑦ ᐱᓕᕆᓗᓂ ᐊᑦᑕᓇᖅᑐᒥ 
ᐱᓕᕆᓂᐅᔪᒥ; 

• ᒥᒃᖠᒋᐊᖅᑐᒥ ᓴᖅᑭᑎᑦᑎᓂᐅᔪᒥ ᐅᕝᕙᓘᓐᓃᑦ ᐱᓕᕆᐊᖓᓄᑦ 
ᐱᐅᓂᖓᓂ; 

• ᐅᐸᙱᒐᔪᖕᓂᕐᒥ ᑭᖑᕙᒐᔪᒡᓗᓂᓘᓐᓃᑦ; 
• ᐃᒥᐊᓗᒃᓱᓐᓂᓪᓗᓂ ᓱᐳᖅᑐᕋᕐᓂᓪᓘᓐᓃᑦ, ᐃᔨᖏᑦ ᐊᐅᐸᕐᓗᑎᒃ, 

ᐅᖃᓪᓚᖕᓂᖓ ᖃᓱᖓᕙᓕᑦᑎᓗᓂ.  

ᕿᒥᕐᕈᓗᒍ ᐅᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐸᐃᑉᐹᖑᔪᓂ ᖃᐅᔨᒋᐊᒃᑲᓐᓂᕐᓂᕐᒧᑦ 
ᐊᔾᔨᒌᙱᑦᑐᓂ ᓱᓐᓂᐅᒪᓂᐅᔪᓄᑦ: ᑕᖃᒪᔪᕐᒧᑦ, ᐃᒥᐊᓗᖕᒧᑦ, 
ᐋᖓᔮᕐᓇᖅᑐᖅ ᐱᕈᖅᑐᕕᓂᖅ, ᐊᒻᒪ ᐃᓅᓕᓴᐅᑎᓄᑦ ᐊᒻᒪ ᖃᓂᒪᓂᕐᓄᑦ. 

ᓱᓐᓂᐅᒪᓂᕐᒧᑦ ᐊᑐᐊᒐᖅ 

ᐃᖅᑲᓇᐃᔭᖅᑎᖁᑎᓕᓖᑦ ᒥᒃᖠᒋᐊᖅᑎᑦᑎᔪᓐᓇᖅᐳᑦ ᐊᒃᑐᐃᓂᐅᔪᒥ 
ᓱᓐᓂᐅᒪᓂᕐᒥ ᐃᖅᑲᓇᐃᔭᕐᕕᖓᓐᓂ ᑐᑭᓯᓇᑦᑎᐊᖅᑐᓂ ᐊᑐᐊᒐᖃᕐᓗᓂ 
ᐊᒻᒪ ᐱᐅᓯᖏᓐᓂᑦ ᐃᓕᓯᒪᔪᓂ. ᑕᐃᒪᐃᓲᖑᕗᑦ ᐃᒪᓐᓇ: 
• ᐱᓕᕆᓗᑎᒃ ᐊᑦᑕᓇᖅᑐᒥ ᐊᒻᒪ ᐅᓗᕆᐊᓇᖅᑐᒥ ᖃᐅᔨᓴᐃᓂᐅᔪᒥ 

ᓱᓐᓂᐅᒪᓂᕐᒧᑦ ᐃᖅᑲᓇᐃᔭᕐᕕᖕᒥ, ᐃᓚᖃᖅᑐᒥ ᐃᓚᒋᔭᐅᔪᓂ 
ᐱᓕᕆᓂᐅᔪᓂ ᓴᖅᑭᑎᑦᑎᔪᓐᓇᖅᑐᓂ ᓱᓐᓂᖅᓯᒪᓂᐅᔪᒥ 
(ᐅᓐᓄᐊᖅᓯᐅᖅᑐᓄᑦ ᐃᖅᑲᓇᐃᔭᕐᓂᐅᔪᓂ, ᐊᒃᓱᕈᕐᓇᖅᑐᓂ 
ᐃᓱᓕᕝᕕᒃᓴᖃᕐᓂᖓᓄᑦ) ᐊᒻᒪ ᐅᓗᕆᐊᓇᕐᓂᐅᔪᓂ ᓴᓇᔨᐅᔪᖅ 
ᓱᓐᓂᐅᒪᒍᓂ; 

• ᐱᓕᒻᒪᒃᓴᐃᓗᑎᒃ ᑲᒪᔨᐅᔪᓂᑦ ᐊᒻᒪ ᓴᓇᔨᐅᔪᓂᑦ ᖃᓄᖅ 
ᐃᓕᓴᖅᓯᓂᕐᒧᑦ ᐊᒻᒪ ᐅᓂᒃᑳᕆᓂᕐᒧᑦ;  

• ᑐᓂᓯᓂᖅ ᑐᑭᓯᓇᑦᑎᐊᖅᑐᒥ ᐊᔪᕆᖅᓱᐃᓂᐅᔪᓂ ᐊᑐᐊᒐᐅᑉ ᐃᓗᐊᓂ 
ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᔭᕆᐊᖃᖅᐸᒃᑐᓪᓗ 
ᐃᖅᑲᓇᐃᔭᖅᑎᖁᑎᓕᖕᓄᑦ, ᐊᐅᓚᑦᑎᔨᓄᑦ, ᑲᒪᔨᐅᔪᓄᑦ, ᓴᓇᔨᓂᑦ, 
ᐊᒻᒪ ᐊᑭᓕᖅᓱᖅᑕᐅᓇᑎᒃ ᐃᑲᔪᓲᖑᔪᓄᑦ; 

• ᓇᓗᓇᐃᖅᓯᓂᖅ ᐊᐅᓚᑦᑎᔨᐅᔪᑦ ᐊᒻᒪ ᑲᒪᔨᐅᔪᑦ ᐊᑐᖅᑎᑦᑎᓂᖏᓐᓂ 
ᐃᖅᑲᓇᐃᔭᕐᕕᖕᒥ ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᔭᕆᐊᖃᖅᐸᒃᑐᓪᓗ 
ᑕᐃᒪᐃᒐᔪᒃᑐᒥ ᐊᒻᒪᓗ ᐊᑐᖅᑕᐅᔪᒃᓴᒥ ᕿᒥᕐᕈᔭᐅᒐᔪᖕᓂᖓᓄᑦ 
ᐊᑐᐊᒐᖓᓂ;  

• ᐸᕐᓇᖕᓂᕐᒧᑦ ᓱᓐᓂᐅᒪᓂᕐᒧᑦ – ᐃᖃᓇᐃᔭᖅᑎᖁᑎᓖᑦ 
ᐅᓂᒃᑳᕐᓂᖃᕆᐊᑐᙱᓚᑦ ᐃᓅᓕᓴᐅᑎᓂᑦ ᖃᓂᒪᓂᖏᓐᓂᓪᓘᓐᓃᑦ, 
ᑭᓯᐊᓂ ᖃᐅᔨᒪᔭᕆᐊᖃᖅᐳᑦ ᖃᓄᖅ ᐅᑯᐊ ᐱᔾᔪᑕᐅᔪᑦ 
ᐊᒃᑐᐃᔪᓐᓇᕐᓂᖓᓂ ᓴᓇᔨᐅᔫᑉ ᐱᔪᓐᓇᕐᓂᖓᓂ ᐃᖅᑲᓇᐃᔮᖓᓂ 
ᐊᑦᑕᓇᙱᑦᑎᐊᖅᑐᒥ. 

 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖅ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒃᑕᐅᔭᕆᐊᓖᑦ, ᐃᓚᖓ 35.1, ᓱᓐᓂᐅᒪᓂᖅ ᐊᒻᒪᓗ ᐅᔭᕋᖕᓂᐊᕐᕕᖕᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ, 
ᐃᓚᖓ 18.1.01 (ᓄᓇᑦᓯᐊᕐᒥᑦ), ᓱᓐᓂᐅᒪᓂᖅ, ᐊᒻᒪᓗ ᐃᓚᖓ 18.02.1 
(ᓄᓇᕗᑦ), ᓱᓐᓂᐅᒪᓂᖅ 
 



 

  

ᐆᒃᑑᑎᐅᔪᖅ ᓱᓐᓂᐅᒪᓂᕐᒧᑦ ᐊᑐᐊᒐᖅ 
 
ᐊᑑᑎᓕᒃ ᒪᓕᒐᑦ: ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ, ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᒥ, ᐊᒻᒪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒃᑕᐅᔭᕆᐊᓕᖕᓂᒃ 

ᑭᒃᑯᓐᓄᑦ ᑐᕌᖓᓂᖓ  
(ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᑲᒪᒋᔭᖃᖅᐳᖅ ᓴᖅᑭᑎᑦᑎᓂᕐᒧᑦ ᐊᑦᑕᓇᙱᑦᑐᒥ ᐃᖅᑲᓇᐃᔭᕐᓂᕐᒧᑦ ᐊᕙᑎᐅᔪᒥ ᑕᒪᒃᑭᓄᑦ ᓴᓇᔨᓄᑦ, ᐊᐅᓚᑦᑎᔨᐅᔪᓄᑦ, ᐳᓚᕋᑦᑐᓄᑦ, 
ᑳᓐᑐᕌᒃᑎᐅᔪᓄᑦ, ᐊᒻᒪ ᐃᓚᒋᔭᐅᔪᓄᑦ ᐃᓄᓕᒫᓄᑦ. ᑕᒪᓐᓇ ᐃᓚᖃᖅᐳᖅ ᑭᐅᓂᕐᓂ ᐊᑲᐅᙱᓕᐅᕈᑕᐅᔪᓂ ᓱᓐᓂᐅᑎᔪᓐᓇᖅᑐᒥ ᓴᓇᔨᐅᔫᑉ ᐱᔪᓐᓇᕐᓂᖓᓂ ᐊᑦᑕᓇᙱᑦᑐᒥ 
ᐱᔭᕇᖅᓯᓂᖏᓐᓄᑦ ᐱᓕᕆᓂᖏᓐᓄᑦ ᐊᐅᓚᓂᕆᔭᖏᓐᓂᑦ. 

ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ 
ᑐᑭᖓ: ᓱᓐᓂᐅᒪᓂᖅ ᐃᓚᖃᖅᐳᖅ, ᑭᓯᐊᓂ ᑭᒡᓕᖃᕐᓇᓂ ᐅᑯᓄᖓ, ᐊᒃᑐᐃᓂᐅᔪᓄᑦ ᐃᒥᐊᓗᖕᒥ, ᐱᕋᔭᒍᑕᐅᔪᓄᑦ ᓱᐴᖅᑐᒐᕐᓂ, ᓱᓐᓂᕈᑎᑐᐃᓐᓇᐅᔪᓄᑦ, ᓘᒃᑖᒃᑯᑎᒍᑦ 
ᐱᔪᓐᓇᐅᑎᑦ ᐃᓅᓕᓴᐅᑎᑦ, ᑕᖃᒪᔪᕐᒧᑦ, ᐊᒃᓱᕉᓴᖕᓂᕐᒧᑦ, ᖃᓂᒪᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᐊᑲᐅᙱᓕᐅᕈᑕᐅᔪᓂ ᓱᓐᓂᐅᑎᔪᓐᓇᖅᑐᒥ ᓴᓇᔨᐅᔫᑉ ᓇᓚᐅᑦᑖᕈᓐᓇᕐᓂᕐᒧᑦ 
ᐱᓕᕆᓂᖓᓂᓘᓐᓃᑦ. 

ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᔭᕆᐊᖃᖅᐸᒃᑐᓪᓗ: ᐊᐅᓚᑦᑎᔨᐅᔪᑦ ᐊᒻᒪᓗ ᑲᒪᔨᐅᔪᑦ ᓇᓗᓇᐃᖅᓯᔪᓐᓇᕆᐊᖃᖅᐳᑦ ᐊᒻᒪ ᐃᕐᙲᓐᓇᑲᐅᑎᒋ ᑭᐅᓗᑎᒃ ᑕᒪᒃᑭᓂ ᐃᓱᒫᓘᑕᐅᔪᓂᑦ 
ᐃᓅᑉ ᐱᔪᓐᓇᕐᓂᖓᓂ ᐱᓕᕆᑦᑎᐊᕈᓐᓇᕐᓂᕐᒧᑦ ᐱᓕᕆᐊᖓᓂ ᐊᑦᑕᓇᙱᓪᓗᓂ. ᓇᖕᒥᓂᖃᖅᑎᐅᔪᑦ, ᐊᐅᓚᑦᑎᔨᐅᔪᑦ, ᑲᒪᔨᐅᔪᑦ, ᐊᒻᒪ ᓴᓇᔨᐅᔪᑦ ᐱᓕᒻᒪᒃᓴᖅᑕᐅᓂᐊᖅᐳᑦ 
ᐅᓗᕆᐊᓇᖅᑐᓂ ᓇᓗᓇᐃᖅᓯᓂᐅᔪᓂ ᑐᕌᖓᔪᓄᑦ ᓱᓐᓂᐅᒪᓂᕐᒧᑦ ᐃᖅᑲᓇᐃᔭᕐᕕᖕᒥ, ᐊᒻᒪᓗᑦᑕᐅᖅ ᖃᓄᖅ ᒥᒃᖠᒋᐊᖅᑎᑦᑎᓂᐅᔪᒥ ᐊᒻᒪ ᐊᐅᓚᑦᑎᓂᐅᔪᒥ ᐅᓗᕆᐊᓇᕐᓂᐅᔪᒥ 
ᓱᓐᓂᐅᒪᓂᕐᒧᑦ.  
• (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᓇᓗᓇᐃᖅᓯᓪᓚᕆᖕᓂᐊᖅᐳᑦ ᐊᑦᑕᕆᔭᐅᔪᓂᑦ ᐅᑯᓅᓇ ᐱᓕᕆᔾᔪᓯᐅᔪᓂᑦ: ____________________________________________________ 

 

ᐃᖅᑲᓇᐃᔭᖅᑎᐅᔫᑉ ᐱᓕᕆᓂᕆᔭᖓᓄᑦ ᐊᑐᕐᒃᑕᐅᕙᒃᑐᓂᒃ ᐊᒻᒪᓗ ᐱᐅᓯᖏᓐᓂᑦ: ᑕᒪᕐᒥᒃ ᐃᓄᐃᑦ ᐱᓕᕆᔪᑦ (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ), ᐃᓚᖃᖅᑐᒥ ᑳᓐᑐᕌᒃᑎᐅᔪᑦ, 
ᐃᖅᑲᓇᐃᔭᕆᐊᖃᖅᐳᑦ ᖃᓄᐃᙱᑦᑎᐊᕐᓗᑎᒃ ᐊᒻᒪ ᐱᓕᕆᔪᓐᓇᕐᓗᑎᒃ ᐱᓕᕆᐊᒃᓴᒥᓂᑦ ᐊᑦᑕᓇᙱᑦᑐᒥ ᑭᒡᓕᖃᖅᑎᑕᐅᓇᓂ ᐱᔾᔪᑎᓕᖕᒥ ᓱᓐᓂᐅᒪᓂᕐᒧᑦ.  
• ᓴᓇᔨᐅᔪᑦ ᐱᓂᐊᖅᐳᑦ ᐱᓕᒻᒪᒃᓴᕐᓂᐅᔪᒥ ᖃᓄᖅ ᓇᓗᓇᐃᖅᓯᓂᕐᒥ ᐊᒻᒪ ᐅᓂᒃᑳᕆᓂᕐᒧᑦ ᓱᓐᓂᐅᒪᓂᕐᒥ ᐃᖅᑲᓇᐃᔭᕐᕕᖕᒥ.  
• (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᑐᓂᓯᓂᐊᖅᐳᖅ ᑭᓇᐅᓂᖓᓂ ᐅᖃᖅᓯᒪᙱᑦᑐᒥ ᐅᓂᒃᑳᕆᓂᕐᒧᑦ ᐱᓕᕆᔾᔪᓯᐅᔪᒥ ᓴᓇᔨᓄᑦ ᐅᖃᐅᔾᔨᓂᖓᓐᓄᑦ ᑲᒪᔨᐅᔪᒧᑦ 

ᐱᑕᖃᑐᐃᓐᓇᕆᐊᖃᕐᓂᖓᓂ ᓱᓐᓂᐅᒪᓂᕐᒥ ᐃᓄᖕᒥ ᐃᖅᑲᓇᐃᔭᕐᕕᖕᒥ. 
 

ᐊᐅᓚᑦᑎᔨᓂᒃ ᐱᓕᕆᓂᕆᔭᖓᓄᑦ ᐊᑐᕐᒃᑕᐅᕙᒃᑐᓂᒃ ᐊᒻᒪᓗ ᐱᐅᓯᖏᓐᓂᑦ: ᓴᓇᔨᐅᔪᑦ ᐸᓴᒋᔭᐅᔪᓂ ᓱᓐᓂᐅᒪᓇᓱᒋᔭᐅᓗᑎᒃ ᐊᖏᕐᕋᖅᑎᑕᐅᑲᐅᑎᒋᓂᐊᖅᐳᑦ ᐃᕐᙲᓐᓇᑲᐅᑎᒋ 
ᐅᓯᔭᐅᓂᖓ ᑐᓂᔭᐅᓗᓂ (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ). ᐊᐅᓚᑦᑎᔨ ᐅᕝᕙᓘᓐᓃᑦ ᑲᒪᔨᖓ ᑎᑎᕋᐃᔭᕆᐊᖃᖅᐳᖅ ᐊᒻᒪ ᐅᓂᒃᑳᕆᓗᓂᐅᒃ ᖃᓄᐃᓐᓂᐅᔪᒥ ᐊᐅᓚᑦᑎᔨᒻᒪᕆᒃ, 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪ ᑲᑎᙵᔪᓂᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ (ᑭᒡᒐᖅᑐᐃᔨᐅᔪᖅ). 
• ᓇᖕᒥᓂᖃᖅᑎᐅᔪᑦ, ᐊᐅᓚᑦᑎᔨᐅᔪᑦ, ᐊᒻᒪ ᑲᒪᔨᐅᔪᑦ ᐱᓂᐊᖅᐳᑦ ᐱᓕᒻᒪᒃᓴᕐᓂᐅᔪᒥ ᖃᓄᖅ ᓇᓗᓇᐃᖅᓯᓂᕐᒥ, ᑎᑎᕋᐃᓂᕐᒧᑦ, ᐊᒻᒪ ᐅᓂᒃᑳᕆᓂᕐᒧᑦ ᓱᓐᓂᐅᒪᓂᕐᒥ 

ᐃᖅᑲᓇᐃᔭᕐᕕᖕᒥ. ᐱᓂᐊᕆᕗᑦ ᐱᓕᒻᒪᒃᓴᕐᓂᐅᔪᒥ ᐃᖅᑲᓇᐃᔭᖅᑎᓄᑦ ᓴᐳᔾᔨᓯᒪᓂᐅᔪᓄᑦ, ᐊᒻᒪ ᐋᖅᑭᒍᑎᒃᓴᓄᑦ ᖃᓄᐃᓕᐅᕐᓂᐅᔪᓄᑦ ᐱᔾᔪᑎᖃᖅᑐᒥ ᐃᖅᑲᓇᐃᔭᖅᑎᐅᔪᓄᑦ 
ᓱᕋᐃᔪᓄᑦ ᐆᒥᖓ ᐊᑐᐊᒐᐅᔪᒥ.  

• (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᑐᓂᓯᓂᐊᖅᐳᖅ ᐊᑐᐃᓐᓇᖃᕐᓂᖓᓂ ᐆᒧᖓ ᐊᑐᐊᒐᐅᔪᒥ ᐊᒻᒪ ᖄᒃᑲᓐᓂᐊᒍᑦ ᐃᑲᔪᕈᑎᒃᓴᓂᑦ ᑕᒪᒃᑭᓄᑦ ᓴᓇᔨᐅᔪᓄᑦ. ᐊᑐᓕᖅᑎᑦᑎᓂᕐᒧᑦ 
ᐸᕐᓇᐅᑎᖓ ᐃᒪᐃᓕᖓᔪᖅ: ___________________________________________________________________________________________________________________ 

• (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᓴᖅᑭᑎᑦᑎᓂᐊᖅᐳᑦ (ᐊᑐᕆᐊᖃᓕᕌᖓᑦ) ᐊᒻᒪ ᐃᓱᒪᓕᐅᕆᓂᐊᕐᓗᑎᒃ ᓴᓇᔨᐅᔪᒥ ᐱᓕᕆᔪᓐᓇᕐᒪᖔᑦ ᐃᖅᑲᓇᐃᔮᒧᑦ−ᑐᕌᖓᔪᒥ ᐱᐅᓯᖏᓐᓂᑦ 
ᑐᑭᓕᐊᖓᔪᒥ ᐱᓪᓚᕆᐅᓂᖓᓂ ᐃᖅᑲᓇᐃᔭᕐᕕᖕᒥᑦ ᐱᔭᕆᐊᖃᕐᓂᐅᔪᓄᑦ ᐃᓂᐅᔪᒧᑦ. 

ᑭᓇᑐᐃᓐᓇᕐᒧᑦ ᑐᓴᖅᑕᐅᔭᕆᐊᖃᙱᑦᑐᑦ: ᑕᒪᕐᒥᒃ ᓴᓇᔩᑦ ᐅᓂᒃᑳᓕᐊᕆᔪᑦ ᓱᓐᓂᐅᒪᓂᕐᒧᑦ ᑭᓇᐅᓂᖓᓂ ᓇᓗᓇᖅᑎᑕᐅᓂᐊᖅᐳᑦ ᐅᓂᒃᑳᓕᐊᓕᐅᕐᓂᕐᒧᑦ ᐱᓕᕆᔾᔪᓯᐅᔪᒧᑦ. ᐊᑎᖏᑦ 
ᐊᒻᒪ ᑭᓇᐅᓂᖓᓄᑦ ᐅᖃᐅᓯᒃᓴᑦ ᑕᐃᒃᑯᓄᖓ ᐅᒥᒃᑳᕆᔪᒥ ᓱᓐᓂᐅᒪᓂᕐᒥ ᐊᖓᔪᖅᑳᖑᔪᓄᑦ ᐅᐸᒃᑐᖅᑐᓂ ᖃᐅᔨᒪᔭᐅᔭᕆᐊᖃᙱᑦᑑᑎᑕᐅᓂᐊᖅᐳᖅ. 

ᑕᐃᒪᐃᑎᑦᑎᑦᑕᐃᓕᒪᓂᖅ: (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᐊᒻᒪ ᓴᓇᔨᖏᑦ ᐊᖏᖅᓯᒪᕗᑦ ᐅᑯᓂᖓ ᐱᓕᕆᓂᐅᔪᓄᑦ ᐱᑎᑦᑎᑦᑕᐃᓕᒪᓂᕐᒧᑦ ᐃᖅᑲᓇᐃᔭᕐᕕᖕᒥ ᓱᓐᓂᐅᒪᓂᐅᔪᒥ: 
• (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᐊᒻᒪᓗ ᓴᓇᔨᖏᑦ ᐱᔪᓐᓇᖅᑎᑦᑎᙱᓚᑦ ᐱᑕᖃᕐᓂᖓᓂ ᐅᕝᕙᓘᓐᓃᑦ ᓱᓐᓂᐅᒪᓂᕐᒥ ᐱᕋᔭᒍᑕᐅᔪᓄᑦ ᓱᐴᖅᑐᒐᕐᓂ, ᓱᓐᓂᐅᒪᔾᔪᑎᑐᐃᓐᓇᓂ, 

ᐃᒥᐊᓗᖕᒥᓪᓘᓐᓃᑦ ᐃᖅᑲᓇᐃᔭᕐᕕᖕᒥ ᖃᖓᑐᐃᓐᓇᑦᑎᐊᖅ. 
• (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᐊᖏᖅᓯᒪᕗᑦ ᑐᓂᓯᓂᕐᒥ ᐃᓕᓐᓂᐊᕐᓂᐅᔪᒥ ᓴᓇᔨᓄᑦ ᐋᖓᔮᕐᓇᖅᑐᓄᑦ ᐊᑐᓕᒪᓂᐅᔪᒥ, ᐊᒃᓱᕈᕐᓂᐅᔪᒥ, ᐃᓅᓯᕐᒥ/ᐃᖅᑲᓇᔭᕐᓂᕐᒧᑦ 

ᓇᓕᒧᑎᑦᑎᓂᐅᔪᒥ, ᐃᓱᒪᒧᑦ ᖃᓄᐃᙱᑦᑎᐊᕐᓂᐅᔪᒥ, ᐊᒻᒪ ᐱᔭᕆᐊᖃᕐᓂᖏᓐᓂᑦ ᐅᕘᓇ ᐊᑐᐊᒐᐅᔪᒥ. ᐆᒃᑑᑏᑦ ᐃᓕᓐᓂᐊᕐᓂᖓᓄᑦ ᑐᓂᔭᐅᔪᓂ ᐅᑯᐊᖑᕗᑦ: 
___________________________________________________________________________________________________________________________________________ 

• (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᐱᔭᕆᐊᖃᖅᐳᑦ, ᓴᓂᓕᐊᓂ ᑲᑎᙵᔪᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᓂᑦ, 
ᕿᒥᕐᕈᓗᑎᒃ ᐃᖅᑲᓇᐃᔭᕐᓂᕐᒧᑦ ᐃᑲᕐᕋᖏᓐᓂ, ᐋᖅᑭᒃᓱᖅᑕᐅᓯᒪᓂᐅᔪᓂ, ᐊᒻᒪᓗ ᐅᓐᓄᐊᒃᑯᑦ ᐱᓕᕆᓂᐅᔪᒥ ᐊᕐᕌᒍᑦ ᐱᖓᓱᑦ ᐊᓂᒍᑐᐊᕌᖓᑕ ᐊᒃᓱᕈᕐᓂᕐᒧᑦ 
ᒥᒃᖠᒋᐊᖅᑎᑦᑎᓂᕐᒧᑦ ᐱᔭᕆᐊᖃᕐᓂᐅᔪᒥ ᖃᖓᑐᐃᓐᓇᒃᑯᑦ ᐃᖅᑲᓇᐃᔭᕆᐊᖃᕐᓂᐅᔪᒥ ᐊᒻᒪ ᐅᓐᓄᒃᑯᑦ/ᐅᓐᓄᐊᒃᑯᑦ ᓴᓇᓂᕐᒧᑦ. 

• ᖄᒃᑲᓐᓂᐊᒍᑦ ᐱᑎᑦᑎᑦᑕᐃᓕᒪᓂᐅᔪᒥ ᐆᒃᑐᕋᕐᓂᐅᔪᑦ ᐃᓚᖃᖅᐳᑦ: ______________________________________________________________________________________ 
 
ᓱᕋᐃᓂᐅᔪᑦ: ᑭᓇᑐᐃᓐᓇᖅ ᒪᓕᙱᑦᑐᒥ ᓱᓐᓂᐅᒪᓂᕐᒧᑦ ᐊᑐᐊᒐᕐᒥ ᐃᓂᖅᑎᖅᑕᐅᑐᐃᓐᓇᕆᐊᖃᖅᐳᖅ ᐃᓚᖃᕈᓐᓇᖅᑐᒥ ᐃᕐᙲᓐᓇᑲᐅᑎᒋᒥ ᐊᓂᑕᐅᓂᖓᓂ, 
ᐊᒻᒪᓗ/ᐅᕝᕙᓘᓐᓃᑦ ᖃᓄᐃᓕᐅᕐᓂᖏᑦ ᐅᓂᒃᑲᐅᓯᐅᓗᑎᒃ ᐸᓖᓯᒃᑯᓐᓄᑦ. 

ᖃᐅᔨᓴᐃᓂᖅ: ᐅᓇ ᐊᑐᐊᒐᖅ ᕿᒥᕐᕈᔭᐅᖃᑦᑕᕐᓂᐊᖅᐳᖅ ᐊᑕᐅᓯᐊᕐᓗᓂ ᐊᕐᕌᒍᑕᒫᒥ ᐆᒧᖓ (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᑲᑎᙵᔪᓂᒃ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᖏᓐᓄᑦ (ᑭᒡᒐᖅᑐᐃᔨᐅᔪᖅ). ᐅᓂᒃᑳᕆᓯᒪᓂᐅᔪᑦ ᖃᐅᔨᓴᐃᓂᐅᔪᒥ ᐊᐅᓚᑕᐅᓂᖓᓂ: 
_____________________________________________________________________________________________________________________________________________ 
 

ᐱᔪᓐᓇᖅᑎᑕᐅᔪᖅ ᐆᒧᖓ (ᑎᑎᕋᑐᐃᓇᖅᓯᒪᓗᒍ): ᐊᑐᓕᕐᓂᐊᖅᑐᖅ ᐅᕙᓂ: 

ᐊᑎᓕᐅᖅᑕᐅᔪᖅ ᕿᒥᕐᕈᔭᐅᓂᐊᖅᑐᖅ ᐆᒧᖓ: ᕿᒥᕐᕈᔭᐅᓂᐊᖅᑐᖅ ᐅᕙᓂ: 

 
 


